ALEGIA »

Naturak
eragindako
pintzeladak

Txaro Medranoren lanak,
Jubilatuen tabernan »

Musika profanoarekin
zabalduko dute gaur
37. Abesbatza Lehiaketa

TOLOSA » Alemaniako Calmus Ensemble, Bielorrusiako Radzvill,
Letoniako Yellow Case, Zeelanda Berriko The Tudor Consort, Suediako
Maria Vokalensemble eta Venezuelako Coral Antiphona ariko dira, 23 Maria Vokalensemble, sz

Herriko toponimia denen
artean adosteko asmotan,
iradokizunak jasotzen

TOLOSA » Juan Inazio Elosegik eta Irma Goikoetxeak Tolosako
toponimia bildu eta aztertu dute; herritarren iradokizunak jaso
nahi izan dituzte emaitza kaleratu aurretik. I. TerrabiLLOS P 6

VILLABONA »

Nikaraguako
landa
eremuetako
emakumeen
egoera ardatz

PI_POIektuaZ a_rltu dlra Ezker-eskuin, Kote Urbieta
Gizarte Zerbitzuekin» 4 eta lleana Tercero. 1. sarcia

LEITZA » ARESO » Sta. Maria Plaza, 1
. - . © 943 67 22 44
Maniobra Kirola egiteko oS

g ZOZHETA 1.90 URTEURRENA
m I I Ita rre n U d I I Honekin ileapaindegi
paindegiok bere bezeroen
a u rk a a a re n a gu ntz a artean Zumaioko ZELAI Talasoterapian
’ asteburu bat z0zketatuko du.

Gure lehen urteurrenaren ospakizuna
dela eta eqonaldi ahaztezin bat oporitu
nahi genizuke.

Zozheta Abenduaren 13an izango do.

mobilizazioa | Jasoko dute gazteek

Etzi eguerdian eginen | ESkaera epea zabalik da afizionatu
dute, pIazatik ,7 edo amateur maileta koentzat »7 Urriak 31 astelehena ileapaindegia itxita egongo da. Barkatu eragozpenak

TOLOSA

37. ABESBATZA LEHIAKETA »

Musika profanoa, hasteko

Gaur hasiko da Tolosako 37. Abesbatza Lehiaketa Usabal kirolgunean; profano sailean parte hartzen
duten ahots taldeen saioa izango da lehiaketari ekiteko, eta sei talde ariko dira, 19:30etik aurrera

N. LATABURU - I. ETXEBESTE

Profano sailean parte hartzen
duten ahots taldeen saioak
emango dio gaur arratsaldean
Tolosako 37. Abesbatza Lehia-
ketari hasiera, Usabal kirol eta
aisialdi gune berrian. Sei talde
ariko dira 19:30etik aurrera
lehian: Alemaniako Leipzig hi-
riko Calmus Ensemble, Bielo-
rrusiako Minsk hiriko Radzivill,
Letoniako Riga hiriko Yellow
Case, Zelanda Berriko Welling-
ton hiriko The Tudor Consort,
Suediako hiriburuko Maria Vo-
kalensemble eta Venezuelako
Maracaibo hiriko Coral Antip-
hona.

CALMUS ENSEMBLE

Jatorria. Leipzig, Alemania.
Taldekideak. Emakumezko bat
eta lau gizonezko.

Ahots taldeak. Musika profa-
noa eta erlijiosoa.

Historia. Leipzigeko, Saxonia-
ko musika metropoliko musika
tradizio anitz eta oparoaren on-
dorioa da taldea. 1999. urtean
sortua, hasierako bere bost
abeslariak St. Thomas Boy's
Choir ospetsutik datoz, eta
2001. urtean goiko erregistro-
an emakume ukituak ematen
dituen aukerekin beren erre-
pertorioa zabaltzeko interesa
azaldu zutenean, Anja Lipferte-
kin harremanetan jarri ziren.
Anja Lipfert gehitzeak suposa-
tu zuen aukera berriek beren
errepertorioa ere zabaldu zu-
ten, eta ia mugagabea bihurtu
zen. Gregorianoko musika sa-
kratutik Machaut, Palestrina,
Verdi eta musika modernotik
musika profanoraino hartzen
du, madrigaletatik rockaraino,
folka ahaztu gabe. Leipzigeko
abeslariak estilo guztietan ero-
S0 sentitzen dira, eta interpre-
tazio bakoitzari bere ukitu per-
tsonala ematen diote. Estilo es-
pektro zabal hau, afinazio

Yellow Case taldeko partaideak. nirza

Calmus Ensemble boskotea. Hirza

Coral Antiphona izeneko taldea Maracaibotik (Venezuela) dator, Juan Carlos Bersagueren
zuzendaritzapean. 8 emakumek eta 8 gizonek osatzen dute taldea, argazkian ikus daitekeen bezala. Hirza

perfektu bat, ahots homoge-
neitatea eta kolore paleta zabal
eta anitz bat bere grabaketa
desberdinetara eraman dute.
Obrak.

» Waldesnach.

» Il est bel et bon.

» La chasse (Jannequin7Krau-
se, 1485-1558).

» One more night.

» Wochenend und sonnens-
chein (Ludwing Béhme).

RADZIVILL

Jatorria. Minsk, Bielorrusia.
Zuzendaria. Olga Yanum.
Taldekideak. Zazpi emaku-
mezko eta bederatzi gizonezko.
Ahots taldeak. Musika profa-
noa eta erlijiosoa.

Historia. 1993. urtean sortu

zen taldea, Mariaren tradizioko
eliza ortodoxo batean, kantu
erlijiosoaren tradizioa berres-
kuratu nahi zuen Bielorrusiako
musika akademia bateko ikas-
le talde baten eskutik. Lehe-
nengo hiru urteak gogorrak
izan ziren, ekintza erlijiosoak
kanpin-denda batean ospa-
tzen baitziren, baina beraiek jai
erlijioso guztietan parte har-
tzen saiatzen jarraitu zuten, eta
baita beren kontzertu lanare-
kin ere. Abesbatzak zenbait
sarilortu ditu: 1997. urtean,
Mogileven (Bielorrusia) Musi-
ka Erlijiosoaren Nazioarteko
Jaialdia; 1999. urtean, Heino-
wako (Polonia) Musika Erlijio-
soko Nazioarteko Jaialdia;
1999. urtean ere, Minskeko
(Bielorrusia) Musika Ortodo-
xoko Nazioarteko Jaialdiko Le-
hen saria; eta, 2001. urtean,
Bialystocken (Polonia) Musika
Erlijiosoko Nazioarteko Jaial-
dian. Alemanian eta Italian ere
abestu dute. Abesbatzaren
errepertorioa antzinako musi-
ka ortodoxotik gaurko musika-
gileen lanetaraino, abesti erru-
siar eta bielorrusiar herrikoie-
taraino doa.
Obrak.

» Je ne suis pas si tot (Jacques
Arcadelt, 1500-1570).

» El angel (Olga Vorobieva,
1970)

» Tania Taniusha (V. Kalistra-
tov, 1942).

» Ay abeja, abejita mia (A. Ki-
silev, 1902-1975).

YELLOW CASE

Jatorria. Riga, Letonia.
Zuzendaria. Ainars Rubins.
Taldekideak. Bi emakumezko
eta hiru gizonezko.

Ahots taldeak. Musika profa-
noa eta erlijiosoa.

Historia. Orain urtebete sortu
zen ahots taldea da, eta haieta-
ko gehienak Letoniako Musika
Akademian espezialitate ez-

www.kutxa.net

37. Tolosako Abesbatza Lebiaketa

gizarte ekintza

kultura

Babesle Ofiziala

berdinetan graduatuak dira:
zuzendaritzan, pianoan, musi-
karen teorian eta bibolinean.
Abesbatza esperientzia ga-
rrantzitsua dute: duela urte ba-
tzuk Tolosako Sari Nagusia ira-
bazi zuen Kamer gazte abesba-
tzeko abeslariak dira horietako
batzuk. Beste batzuk, berriz,
Letoniako Estatuko Abesbatza
Nazionalean abesten dute. En-
tzulegoari aurkeztu behar dion
egitarauaren arabera, taldeak
mota guztietako errepertorioa
abesten du, baina musika ga-
raikidea, eta, bereziki, Letonia-
koa ezagutzera emateko inte-
res berezia dute.
Obrak.

» Si, ch’io vorrei morire.

» Verlorene jugend.

» Svesie darzi.

» Aires de golpe truyero.

» Tris mezi.

» La muerte del angel.

THE TUDOR CONSORT
Jatorria. Wellington, Zeelanda
Berria.

Zuzendaria. Alastair Carey.
Taldekideak. Zazpi emaku-
mezko eta zazpi gizonezko.
Ahots taldeak. Musika profa-
noa eta erlijiosoa.

Historia. 1986. urtean sortu
zuen Simon Ravensek Goi Erdi
Aroko eta Errenazimenduko
musika landu eta ezagutzera
emateko asmoz. Bere abesla-
rienkopurua 5 eta 25 artean al-
datzen da errepertorioaren
arabera, eta bere abeslariak
eskualdeko onenak dira. Bere
ezaugarriengatik, talde pare-
gabe bezala dute Zeelanda Be-
rrian. Jarraian izan dituen zu-
zendariek abesbatzaren erre-
pertorioa zabaldu dute, Peter
Walls irakasle eta barrokoko
espezialistarekin Bachen eta
Buxtehuderen kantatak edo
Mozarten mezak ere lantzen di-
tuzte. Bere ondorengoak, Ivan
Pettersonek, XIX eta XX. men-
deko errepertorioa sartzen du,

baina, aldi berean, Erdi Aroko
garaia xehetasun eta sakonta-
sun handiagoz aztertzen du.
Bere gaurko zuzendariarekin,
Alastair Careyrekin, taldeak
zirkulu osoa ixten du. Etenga-
beko bilakaera honen emaitza
gisa, The Tudor Consort Zee-
landa Berriko abesbatza one-
netakoa bezala mirestua da.
Obrak.

» Proverb.

» The scribe.

» Leise tone der brust.

» Quel augellin che canta.

» Rytmus.

» Blow wind of fruitfulness.

» O mistress mine.

MARIA VOKALENSEMBLE
Jatorria. Estokholm, Suedia.
Zuzendaria. Ragnar Bohlin.
Taldekideak. Lau emakumez-
ko eta lau gizonezko.
Ahots taldeak. Musika profa-
noa eta erlijiosoa.
Historia. Estokholmeko Mag-
dalena elizan sortu zen taldea
1995ean, eta 8 eta 16 abeslari
artean osatuta dago, horietako
askok abeslari bakarlari gisa
abestu ohi dutelako. Oratorio-
ak interpretatzen dituztenean,
bakarlari zatiak abesbatzeko
kideek abesten dituzte. Abes-
batzak Arvo Parten Pasioa,
Rossiniren Petite messe so-
lemnelle, Bachen Meza Si be-
molean eta a capella obra uga-
ri ere interpretatu ditu; baita
estreinaldi ugari ere, horien ar-
tean. Suediako irratiak Clytus
Gottwaldek abesbatzarentzat
moldatutako obren bere a ca-
pella kontzertua emititu du, eta
Drottningholm Baroque En-
semblerekin batera Georg Jo-
seph Voglerren Misererearen
bere interpretazioa argitaratu
du.
Obrak.

» Iteneo miei SOSpir.

» Tre kérvisor.

» Notch, Ulitsa, fornarj, apte-
ka.

IRITZIA » MIGEL ZEBERIO (ABESBATZA ZUZENDARIA)

3,2, 1,0..

,2,1,0. Hogeita hamazazpigarrenez, aur-
3 kezleek hasiera emango diote gaurkoan

ere Abesbatza Lehiaketako saio berri
bati. Ohiko zein okasiorako entzuleak, eszenato-
kiko fokoen epeltasunak erakarrita edo, ongie-
torriko hitzjarioak bereganatuko ditu. Aurtengo
taldeen joan-etorriaren mozkorraldian murgil-
tzeko irrikitan, kirol kantxako areto ez arrunta-
ren inguruaz ohartzeko astirik gabe, munduko
bazterretatik hurbildutako talde desberdinak
dastatu, gozatu, kritikatu, alderatu eta epaitze-
ko ordu batzuk besterik ez dira gelditzen.

Parez pare, aldiz, eszenaren atzealdetik, kan-
tore eta zuzendari andana. Bakoitza bere mun-
dutik areto amankomun honetara bildurik.

Helburu, kezka, ilusio eta bizipen asko, lehia
bakarra.

Bisitari andana gure aurrean izango duguna,
ahalik eta abesti eta obra egokienak eskaini as-

moz.

Teloia gora

Eta honekin guztiarekin herri mailan bestela-
ko ekitaldirik antolatuko bagenu? Pertsona eta
kultura diferenteen portadore direla guztiok
aberas gaitezen, elkartrukerako ekintzarik bul-
tzatuko bagenu?

Sekulako pribilegioa da horrenbesteko giza-
ondarea Tolosaldean izatea, eta, horrela izanik,
zergatik ez antolatu eskoletan gazte eta gazte-
txoekin horrelako meeting, kirol saio...ekitaldi
bateratzaileak? Era honetako bizipen bakarrak,
geografia, historia, gizarte edo hizkuntza ikas-
tordu mordoa baino eragingarriago bihurtuko
lirateke.

Giza faktorea bertan dugu urtez urte, eta el-
kartrukea sustatzeko, hau bezalako edo beste-
lako ekintzak lantzeko gai bagara, belaunaldi
sentibera, jakintsu eta irekiagoak lortzeko bide-
ak jarrito ditugu. Hori guztia kantuen ahotsak
borobilduko badu, ahalik eta hobe.

Lehiakortasunak bultzatzen du pertsona ha-
maika enpresetara eta hau beste bat gehiago
izan daiteke. Apostuz apostu, bizitzan guztia
erronka bihurtuz aritzen gara. Behintzat, auke-
rakoak eta gustukoak izan bitez geure buruei
jartzen dizkiegun jomugak.

Jaso bedj, beraz, teloia.

» It was a lover and his lass,
Ward Swingle.

CORAL ANTIPHONA

Jatorria. Maracaribo, Vene-
zuela.

Zuzendaria. Juan Carlos Ber-
sague.

Taldekideak. Zortzi emaku-
mezko eta zortzi gizonezko.
Ahots taldeak. Musika profa-
noa eta erlijiosoa.

Historia. Zulia Estatuko Orkes-
tra Sinfonikoko Fundazioari
atxikitutako ahots talde egon-
kor bat edukitzeko beharraga-
tik sortzen da 1995ean. Diszi-
plina da bere aurkezpen esku-
titz handiena, eta ahots

kalitateruntz bide luze bat egin
dute; eta bere ezaugarri den
estilo zaindu horrek herrialde-
ko ikuslegoaren eta musika gu-
neen artean leku garrantzitsu
bat betetzera eraman du.
1999an hasi zen Antiphona
abesbatza gertakizun lehiako-
rretan parte hartzen, hainbat
sari lortuz. Horien artean na-
barmentzen dira Meridako
Abesbatzen III. Lehiaketa Na-
zionalean (2002) lortutako Po-
lifoniako lehen saria eta Folklo-
reko bigarrena. Bere erreper-
torio zabala Los Gavilanes, La
vervena de la palomaeta La le-
yenda del beso bezalako zar-
zuela muntaietatik, edo La Tra-

viata edo Nabuco bezalako
operatatik musika latinoameri-
karreraino, sakraturaino... doa.
Venezuelaz gain, Kuba, Mexiko
eta Espainia bisitatu dituzte,
entzulegoaren kritika espezia-
lizatuaren aldetik aipamen
onenak jasoz. Ahots teknikaz
Linda Marin irakaslea ardura-
tzen da, eta zuzendaritzaz Juan
Carlos Bersague maisua, La
Habanan (Kuba) abesbatza zu-
zendaritzan graduatua.
Obrak.

» Io mi son giovenetta.

» Letztes Gluck.

» Auno queteniaunagranna-
riz.

» Oh pato.

VILLABONA » GIZARTEA

Nikaraguako landa
eremuetako
emakumeen egoera

APADEIM elkarteko lleana Tercerok beren proiektuen berri
eman die Udaleko Gizarte Zerbitzuetako batzordeari

IMANOL GARCIA

Gizarte Zerbitzuetako batzor-
deak bisita berezia jaso zuen
atzokoan. Ileana Tercero (Ana
Celia) nikaraguarrak bere he-
rriko landa eremuko emaku-
mearen egoeraren berri eman
zien. APADEIMeko (Emakume-
aren Garapen Integralerako El-
kartea) kidea da, eta Mugen
Gainetik GKEak bideratutako
laguntza erabiltzen dute ema-
kumearen inguruko proiek-
tuak bideratzeko. Villabonako
Udalak diru laguntza eman du
azken urteotan proiektu ho-
rientzako. Tercerok Udaleko ki-
deei azaldu zienez, «oso zaila
da emakumearen egoera. Gizo-
nezkoen aldetik indarkeria
asko sufritzen dute, eta ez zaie
uzten gizartean parte hartzeny.
Beste arazo handia gizonezko-
engandik ekonomikoki duten
menpekotasuna da.
APADEIMek aurrera dara-
matzan proiektuen berri eman
zuen lleana Tercerok Villabo-
nako Udalean. Hamabi landa
komunitatetan egiten dute lan,
Nikaraguako mendebaldean.
Emakumearen alfabetatzea,
emakumeen eskubideak, gor-
putzaren ezaguera eta proiek-
tu emankorrak izan dira aurre-
ra eraman dituzten egitasmo-
ak. «Gure lorpen handienetako

Tolosako
Udala

IRAGARKIA

Tolosako Udalbatzak, 2005eko irailaren 27an
egin zuen Osoko Bilkuran, Ordenantza Fiskalak
eta beren eranskinak aldatzea erabaki zuen,
2006. urteko urtarrilaren 1etik aurrera.
Hartutako erabakiak eta bideratutako
espedienteak jendaurrean jartzen dira,
Gipuzkoako Toki Ogasunak arautzen dituen
uztailaren Seko 11,1989 Foru Arauaren 16.
artikuluak agindu bezala.
* Non dauden agerian: Udal honetako Kontu-
hartzailetzan.
* Aztertzeko eta, hala badagokio, errekla-
mazioak egiteko epea: 30 lanegun, iragarkia
Gipuzkoako Aldizkari Ofizialean agertu eta
hurrengo lanegunetik hasita, bulegoko
orduetan.
* Erreklamatzeko legitimatuta daudenak:
Uztailaren Seko 11,1988 Foru Araueko 17.
artikuluak aipatzen dituenak
* Aurkezteko lekua: Udaletxeko Sarrera
Erregistro Orokorrean
Erreklamaziorik edo oharrik aurkezten ez bada
aipatutako epearen barnean, hartutako
erabakiak behin betikoak izango dira, eta ez
da beste erabakirik beharko.
Tolosa, 2005¢eko urriaren 10ean
ALKATEA
Jokin Bildarratz Sorron

Mugen Gainetik elkarteko Kote Urbieta eta lleana Tercero. 1. aarcia

bat da 200 emakume alfabeta-
tu izanay, azaldu du Tercerok.
Behin emakumeak alfabetatu
ondoren, «beste proiektu ba-
tzuk garatu ditezen proposa-
tzen dute, familiaren ekonomia-
rekin zerikusia dutenaky.
Villabonako Udalak aurre-
kontuaren %1 bideratzen du

garapenean dauden herrialde-
ei zuzendutako proiektuentzat.
Aurten ere hainbat proiektu
aurkeztu dira, tartean aipatuta-
ko APADEIM eta Mugen Gaine-
tik elkarteek aurkeztutakoa,
eta egun proiektu horiek azter-
tzen ari dira diru laguntzak
erabakitzeko.

ANOETA » GIZARTEA

ERREDAKZIOA

Mundurat Sarearen aldeko
jaia antolatu dute gaurkorako
Anoetako Gaztetxean sos ba-
tzuk biltzeko asmoarekin. Le-
henik eta behin, Mundurat Sa-
reari buruzko hitzaldi-ezta-
baidaizango da, 19:00etan.
22:30ean, berriz, kontzertua
Harrika, Kloratita eta Ezein tal-
deen eskutik.

Mundurat Sareak bere lau-
garren urtemuga ospatzen du.
«Lau urte luze igaro dira bi
gazte zarauztarrek udako
eguzkiaren intsolazioen az-
pian proiektu lokal hau ideia-
tu genuenetiky, azaldu dute
bere bultzatzaileek. Zarauzko
hainbat talde eta kolektiboren
webguneak zintzilikatzeko
zerbitzu aske eta doakoa zen.

Hau lortzeko ardatz nagusia
software librea zuten, eta sis-

Mundurat.net helbidearen aurkezpen irudia. Hirza

Mundurat Sarearen
aldeko jaia Gaztetxean

Harrika, Kloratita eta Ezein taldeek
kontzertua eskainiko dute gaur gauean

tema guztia honen gainean
muntatzeari ekin zioten, «li-
zentzia garestiak ekidinez ka-
litateko zerbitzua lortuz. Eta,
hauikusirik, ahal genuen neu-
rrian gure proiektuek softwa-
re librea erabil zezaten bultza-
tzeari hasi ginen». Proiektua
handitu eta Euskal Herriko
talde eta kolektiboetara zabal-
du zituzten ateak. Egun siste-
mak 50 proiektu kudeatzen
ditu, bai gazte asanblada eta
gaztetxeak, zein musika talde-
ak eta kontrainformazio gune-
ak. Etorkizuneko erronkei au-
rre egiteko ekintzak antolatu
dituzte, gaurko Anoetako gaz-
tetxeko kontzertua, kasu.
«Ekintza hauekin Mundurat
Sarea zabaltzera eta ezagutze-
ra eman nahi dugu, eta baita
ditugun material zaharren be-
rriketarako dirua lortu erey,
diote bultzatzaileek.

KIROLA »

Emaitza gazi-gozoak eskualdeko pilotarientzat Txilen

ERREDAKZIOA

Guztiz kontrako emaitzak lortu
zituzten eskualdeko pilotariek
Txilen jokatzen ari diren 22
urte azpiko Munduko Txapel-
keta Trinketean.Gomazko pale-
ta argentinarrean ari diren
neska pilotariek finalerdia ira-
bazi eta finalean izango dira.
Mutil pilotariek, berriz, finaler-
dia galdu zuten eta 3. eta 4.
postuaren lehian ariko dira.
Itsaso Urkizu berastegiarrak
Ana Bermejo bikotekide zuela

jokatu zuen finalerdia gomaz-
ko paleta argentinarrean Ipa-
rraldeko ordezkarien aurka.
0Oso partida gogorra izan zen,
tentsi oz beterikoa. Azkenean,
Hegoaldeko ordezkariek lortu
zuten garaipena, 30-28.

Beste finalerdian Uruguaik
Argentinaren aurka jokatzen
zuen. Partida honetan alde
handixeagoa egon zen, eta 30-
20 irabazi zuten uruguaiarrek.
Beraz, final handia gaur
17:00etan izango da (hemengo
23:00etan). Gauzak asko alda-

tzen ez badira, Urkizuk eta Ber-
mejok jokatuko dute finala eta,
beraz, eskualdeko beste pilota-
riak, Nagore Arozena lizartza-
rrak, ez du jokatuko. Gogoratu
behar da Urkizuk eta Berme-
jok ligaxkako azken partida
Uruguairen aurka jokatu zute-
la, eta hura ere 30-28ko emai-
tzaz irabaztea lortu zutela. Fi-
nal gogorra espero da, beraz.
Bestalde, xareko mutilek ezin
izan zuten finalerdia Iparralde-
koen aurka irabazi. Iparralde-
koak dira txapelketa lortzeko

faborito nagusiak, eta ez zuten
kale egin. Azken emaitza 40-
eta 13koa izan zen. Beraz, es-
kualdeko kideak finaletik kan-
pora geratu dira, eta dagoene-
ko jokatuta egon beharko litza-
tekeen 3. eta 4. postuko partida
irabaziz gero brontzezko domi-
na eskuratuko zuten. Atzo
20:00etan zen partida (hemen-
go 02:00etan), eta aurkari gisa
gure ordezkariek argentina-
rrak izango zituzten. Hasiera
batean irabazteko partida izan
behar du.

GUTUNe@K »

Mintzategi handi
eta zabal baten
alde

Lokutorioa...!

Ez da gure hiztegietan ageri,
eta, halaere...

Lokutorioa...!

Euskaldun askoren gogoan
hotzikara berezia ematen duen
hitza da.

Preso dagoenak ezinegon
batean bizi ditu lokutoriora pa-
satu aurreko orduak. Nekea-
ren handiak ezin zapuztu duen
ilusioak darama bisitaria loku-

toriora. Lokutorioan... Zen-
bat maitasun, zenbat berba
gozo!

Lokutorioan... zenbat isilta-
sun mingarri, zenbat malko ga-
rratz!

Elkar ikusten den lekua da
lokutorioa.

Elkar ikusten, alegia, aurrez
aurre eta estekoak esan-entzu-
ten diren lekua da lokutorioa.

Lokutorioa elkar ulertzen
denlekua da.

Ziega berezi horretan, une
labur batez, presoa bisitaria
da, eta bisitaria preso.

Leku zabar horretan hogei-
berrogei minutu egoteagatik,

60.0000 kilometro egiten ditu
urtean, batez beste, presoaren
gurasoak, senideak, senarrak,
emazteak, lagunak.

Geografia baliatuz kudeatu
nahi izan dute urteetan eta ur-
teetan estatu frantsesak eta es-
tatu espainolak geografikoa ez
baina politikoa den arazoa.
Alabaina, urrundua dagoen
arren, preso politikoa gure es-
pazio politiko berean bizi da,
egunero dauzkagu frogak.

Arazoaren zati denak kon-
ponbidearen osagarri izan be-
har du, noski; eta, horregatik,
kulturan dihardugun gizon-
emakumeok, gure herriak gero

» izena eta herria adierazi; HITZAk gutunak mozteko eskubidea du

eta errotuagoa duen sentimen-
duarekin bat eginik, aldarri
egiten dugu urruntasunaren
geografia ez baina hurbiltasu-
naren erabil dadin. Hortik sor-
tukoa da, nekez bada nekez,
askatasunaren geografia.

Lokutorio bat behar dugu,
parluar bat behar dugu.

Lokutorioa, parluara... eus-
karaz, dudarik gabe, mintzate-
gia da.

Hitz hori ere ez da gure hizte-
gietan ageri.

Sortu egin dugu, errealitate-
ak behartuta.

Mintzategi bat eskatzen
dugu, prozesu politiko berri

honetako protagonista guztiek.
Baita lokutorioaren alde ilune-
koek ere, elkarri hitz egin eta
hitz eman ahal izan dezaten.

Hitz egin, eta hitz eman.

Ez ziega batean, ez helburu
politiko zekenetan.

Hitz egin, hitz eman... elkar
ulertzeko.

Oraindainoko hiztegi politi-
koetan ageri ez diren hitzak
sortuz etorriko da errealitate
berrria.

Mintzategi handi eta zabal
baten alde gaude.

JON IJURKO ETA
MAIDER PEREZ (IBARRARA
HERRI EKIMENA) » IBARRA

ALEGIA » ERAKUSKETA

Natura gurtuz

Datorren astea bitarte Txaro Medranoren artelanak ikusgai
izango dira Alegiako Jubilatuen tabernan

MARTA SAN SEBASTIAN

gian urteetan loradenda
Abaten jabe izan delako

da. Edozelan ere, natura-
rekin erlazioa duen edozerk
pintzelak astintzera eramaten
du Txaro Medrano nahitaez.
Berak dioenez, «loreak betida-
nik margotu izan ditut eta, nos-

Streliziak. Loreak margotzea
0s0 gustuko du artistak. m. s.s.

ki, lorez inguratuta egon naiz
urte askotan, eta horrek inspi-
razioa ere eragin dit».

Txaro Medrano Tolosan bizi
den nafarra da, eta duela zazpi
urte hasi zen koadroak margo-
tzen.Berak dioenez, «naturare-
kin erlazioa duena margotzea
gustatzen zait, baina ez ditut
soilik loreak margotzeny. In-

i

: |
Orkideak. Atze iluna erabili du
loreak irudikatzeko. w. s.s.

BN
..(':1 |

presionismo joerak Txaro era-
bat sorgindurik du, baina su-
rrealismo korronteko busto bat
ere margotu du oraingoan. Al-
dizkari batean aurkitu zuen
irudia, baina aurpegia margo-
turik ez zuen, ilea bakarrik.
Bere burua probatu nahi zuen,
eta irudi hartatik berak sortu
zezakeenaren jakinminak jota,
lanean hasi zen. Etxekoak ha-
rrituta zituen Txarok ispiluan
begiratu eta aurpegiko neu-
rriak hartzen eta begiratzen
hasi zenean. «Hori autoerretra-
tua dal», esaten zioten. Azkene-
an, bere artelan kuttuneneta-
koa izatea lortu du.
Naturarekiko harremana
erabat hautsi gabe, Txaro Me-
dranok bitan banatu duibai er-
tzean aurkitu duen etxe sarre-
raren ikuspegia. Banaka ere
saltzen ditu, baina anaia bikiak
izaki, «itsusia litzateke banan-
tzeay. Horratx egilearen hitzak.
Aldiz, erakusketa ikusi nahi
duenak, Alegiako Jubilatuen
tabernara jo behar du.

El |

Surrealismoa. Impresionismo joera 0so gustuko badu ere, koadro
hau margotzerakoan bestelako inspirazioa izan du. w.s. s.

OSCALARICZA
GIDA

2006

(D

Jarri zure
iragarkia

Tolosaldeko eta Goierriko:

- JatetHeals
- Erretegiak
- PintHo tabernak

- Sagardotegiak
bilduko dituen gida.

17.000 aleko

pstalaritza
gidan

banaketa zabala

Iragarkiak kontratatzeko:
943 304 333
publi[@iragarri.net

Bi zatitan. Txaro Medranok /baiaren alboan izena aukeratu du bi koadro hauentzat. Bakoitza bere aldetik
saltzen dira, baina biak elkarturik «xarma berezia» dutela argitu du egileak. w.san sesastian

TOLOSA » EUSKARA

Toponimia eztabaidagai

Juan Inazio Elosegik eta Irma Goikoetxeak herriko toponimia aztertu dute;
emaitza kaleratu aurretik herritarren iradokizunak bildu nahi izan dituzte

Ezker-eskuin: Juan Inazio Elosegi, Ifaki Azaldegi, Mikel Gorrotxategi eta Irma Goikoetxea. 1. TerrapiLLOS

INIGO TERRADILLOS

ein izen aukeratu behar
Z dakale batijartzeko? Izen

beraizan al du bere so-
rreratik kale horrek? Edo alda-
ketak jasan ditu historian ze-
har? Aldaketa horiek zeren
araberakoak izan dira? Zein
irizpide hartu behar dira kon-
tuan izen bat ala beste aukera-
tzerakoan? Hizkuntzaren era-
bilera zuzenari ala gizartean
duen eraginari begiratuko dio-
gu? Idatzizko forma zaharra
ala ahozkoan erabiltzen dena,
zein?

Honen guztiaren inguruan
aritu ziren solasean, herene-
gun, Tolosako udaletxean egin
zuten hitzaldi-tertuliara bildu
zirenak. Izan ere, Tolosako to-
ponimia bildu, sailkatu, koka-
tu, aztertu eta arautzen aritu
dira Juan Inazio Elosegi eta
Irma Goikoetxea tolosarrak,
Euskaltzaindiaren gidaritzape-
an batetik, etalan hori burutze-
ko toponimia batzordea deitu

iragarki laburrak »

LANA

Iturgintza. lturgintza,
berokuntza eta gas lanetarako
langilea behar da.656 41 68 08.
Peoiak. Hiru peoi behar dira
obratarako. 685 72 01 18.

SALGAI

Furgoneta. Furgoneta salgai.
Nissan Serena (1995¢ekoa).
1,50eko ohearekin. 3.000 euro.
Deitu 658 72 76 99 zenbakira.
Ekonomika. Ekonomika salgai.
Derille markakoa. 645 72 83 52
(20:00etatik 22:00etara).
Egurra. Su egur lehorra salgai.
Pagoa. 943 68 30 41.

dioten lan taldearen zuzenda-
ritzapean bestetik. Euskal-
tzaindiaren eskutik, Patxi Sala-
berria eta Mikel Gorrotxategi
izan dituzte lankide, eta aipatu-
tako batzorde horretako par-
taide diren Guadi Larrarte udal
artxibariarekin, Juantxo Agirre
Aranzadiko idazkariarekin,
Ifiaki Azaldegi Euskara zerbi-
tzuburuarekin eta Onintza
Lasa Euskara batzordeburua-
rekin batera.

Hala, hilabeteetan eginiko la-
naren zati bat, hau da, Tolosa-
ko leku izenen mapa, urte ho-
nen amaieran kalean izatea
espero dutela azaldu diote To-
LOSALDEKO ETA LEITZALDEKO HITZA-
ri egileek, eta liburuak, berriz,
datorren urtean ikusiko omen
luke argia.

Zein izen aukeratu?

Beraz, lana bukatzear dago.
Baina, argitaratu aurretik,
behin-behineko emaitza herri-
tarren aurrean azaldu nahi
izan dute, iradokizunak eta
kezkak jaso ondoren eraba-
kiak hartzeko, era horretara,
denen artean toponimo ego-
kienak aukera daitezen. Eta,
hain zuen ere, horretan, euren
iritziak eta proposamenak adi-
tzera ematen aritu ziren hitzal-
di-tertulian parte hartu zuten
herritarrak, lanaren egileek az-
ken hilabeteetako lana zein
izan den eta nola egin duten
azaldu ondoren.

Eztabaida piztu zuen lehen
gaia Laskorain kalearen izena-
rekin iritsi zen. Egun, horrela

ezagutzen badugu ere, Elose-
gik azaldu zuenez, XIII. mende-
ko dokumetuetan r-rik gabe,
hau da, Laskoain irakurri dai-
teke; eta, dirudienez, era horre-
tara ageri da 1926koetan ere.
«R-dun forma berria dela esan
genezake, 1956an azaltzen bai-
ta estreinakozy, gehitu zuen.
Goikoetxeak r-a antzerako bes-
te deituren analogiaz erantsi
zitzaiola adierazi zuen, eta Las-
koain egokiagoa litzakeela ze-
haztu zuen. Bertaratu ziren
gehienek, ordea, egungo for-
ma mantentzearen aldeko ja-
rrera erakutsi zuten.

Agintari kaleari Enperadore
deitzearen inguruan ere jar-
dun zuten; «1897an Agintari
jarri zioten, eta forma hori or-
dutik mantendu day, baina En-
peradore edo Enpero lehena-
gotik ere erabiltzen omen zen.
Halaber, latinetik hedaturiko
Santa Maria plazaren kasuan,
Euskaltzaindiak Andre Maria
plaza deitzea hobesten duela-
eta, hori proposatu zuten. Sola-
naren kasuan 1897tik erabil-
tzen zen Zerkausiizena berriro
erabiltzeko proposamena egin
zuten, eta Triangulo, Kondeko
aldapa, Igarondo eta Atadiren
inguruan ere aritu ziren, beste-
ak beste.

Aldeko nahiz kontrako iri-
tziak eta hainbat proposamen
egin zituzten herritarrek; ho-
riek batzea eta aztertzea izan-
go da orain Toponimia Batzor-
dearen egitekoa.

OREXA » KULTUR HAMABOSTALDIA

21

Nekazaritzaren egungo egoeraren inguruan

I.Terradillos » Herenegun ekin zioten Orexan
aurtengo Kultur Hamabostaldiari, Paul Nichol-
sonek eskainitako hitzaldiarekin. Baserritarrak
gaur egungo nekazaritzaren inguruan hitz egin

zuen hainbat herritarrekin udaletxeko ganbe-

¢ V4
A e — £

ran. Bestalde, egitarauarekin jarraituz, bihar,
22:30ean, Greban gaude antzerkia izango da
ikusgai, Latrikun taldearen eskutik. Eta igande-
an, berriz, 10:00etan Uitzi-Orexa ibilaldia, eta
14:00etan herri bazkaria trikitilariekin. nirza

AZOKAK »

Hegaztien
salmenta
debekatu dute

Hegaztien gripea dela eta,
Foru Aldundiaren Landa
Ingurumenaren Garapenera-
ko departamentuko Foru di-
putatuak hegaztitegietako
hegaztien eta bestelakoen
kontzentrazioak azoketan,
erakusketetan eta kultura-
ospakizunetan debekatu
egin ditu, 2005eko abendua-
ren la bitarte. Ondorioz, bes-
teak beste, Tolosako larun-
bateroko azokan hegaztien
salmenta debekatuta egon-
go da epe horretan.

ALEGIA »

Mandoaren
eskaera
udaletxean

San Juan kalea oinezko
bihurtzeko prozesuaren bar-
nean, garajeen jabeei edo
erabiltzaileei eta merkatariei
jakinarazten diete udaletxe-
ra joan behar dutela mando-
aren eskaera egitera, hala
nahi izanez gero.

LARRAUL »

Gargantas
desgarradas eta
Agoraphobia gaur

Gaur, 19:00etatn, Larraulgo
Herri Ostatuan, Gargantas
desgarradas punk taldeak
eta Agoraphobia metal talde-
ak kontzertua eskainiko
dute. Halaber, bertan afaldu
nahi dutenek aukera izango
dute, 943 69 18 55 zenbakian
aurrez erreserba eginez.

ZUZENKETA »

Atzoko alean
Gerontologikoaren itxierari
buruz idatzitako albistean
akats bat azaldu zen azken
parrafoan [Udal ordezkariak
ados azaldu ziren
itxierarekin...]. Plataforma
baieztapen hori egitean ez
zen Udal ordezkarietaz ari,
Gipuzkoako Batzar
Nagusietan alderdi batzuek
azaldu zuten jarrerari buruz
baizik. Plataformak esan du
aurretik egindako
agerraldietan ere Tolosako
Udal ordezkariak
itxierarekin kontra azaldu
zirela, baina gero jarrera
hori ez dela ekintzetan
islatu ere salatu du.
Barkamena plataformakoei
eta irakurleei.

ARESO » UDALA

Gazteek kirola egiteko
laguntza jasoko dute

Afizionatu edota amateur mailetan ari diren edozein
kirolarirentzat diru laguntza eskatzeko epea zabalik dago

JAIONE ASTIBIA

Aresoko Udalak «afizionatu
mailan kirola egiteny duten he-
rritar gazteei laguntza emanen
die, argitaratu berri duen ban-
do baten arabera.

«Afizionatu edota amateur
mailany ari diren gazteei bide-
ratuta dago diru laguntza, oha-
rrak argitzen duenez, «20 urte
bitarteko herriko gazteek, aur-
ten egiten dituztenak barney;
eta, noski, «Areson erroldatuta
daudenak, gutxienez urte be-
teko antzinatasunarekiny iza-
nen dira laguntza honen onu-
radun.

Horretarako, beti ere eskaria
egitea beharrezkoa dela ageri
da oharrean, hori herriko uda-

X. Alustiza, saria jasotzen. J. A.

letxeko idazkaritzan egin daite-
keela argituz batera, «han ber-

tan eskari orria betezy, zehaz-
tuz, azkenik.

Laguntza eskatzeko garaian,
aresoar kirolari gazteek «afi-
zionatu edo amateur mailetan
kirola egiten dutela egiaztatu
egin behar dutey, dagokion
agiriekin, zehazten denez. Hori
egiteko federatu txartela, edo
kirol eskolaren bateko matri-
kulazio, edo kidetzako agiria-
rekin nahikoa da.

Laguntzak «urtebeteko irau-
penay du, bandoan bertan ze-
hazten denez; eta laguntzaren
zenbatekoa 100 eurokoa iza-
nen da onuradun bakoitzeko.
Eskariak hurrengo abendua-
ren 15a bitartean egin daitez-
ke, idatzizko eskari orri bat be-
tez.

LEITZA » GIZARTEA

Aurreko asteko maniobra militarren
aurka manifestazioa eginen dute etzi

Plazatik aterako da eguerdian; Askatasunak deiarekin bat egin du

J. ASTIBIA

Igandean, etzi, beraz, 12:30etik
aurrera, manifestazioa eginen
dute Leitzan, plazatik aterata,
Militarrak kanpora, Alde he-
mendik! Utzi Euskal Herria pa-
kean!leloak buru dituztela, le-
hengo astean zehar «gure he-
rrietan Espainiako Indar
Armatuek egin zituzten manio-
bra militarrak salatzeko», As-
katasuna elkarteak komunika-
bideetara igorritako oharrak

dioenez, eta deialdiarekin bat
eginez, «manifestazioan parte
hartzeko deialdia luzatzen»
duela jakinaraziz, bestalde.
Egun hauetan Espainiako
Armadak bereziki Nafarroako
mendialdeko eskualdeetan
egin dituen manobra milita-
rrak «okupazio indarren, pre-
potentzia eta botere armatua-
ren erakustaldi berri baty izan
direla azaldu du talde honek:
«Gure Herrian 20.000 polizia
eta armadako kidek egiten du-

ten etengabeko okupazioa eta
mehatxu armatuaren bitartezy,
diote, «Euskal Herriak bere ge-
roaz erabakitzeko duen esku-
bidea eta erabaki hori errespe-
tzatzeko duen eskubidea, za-
paltzen eta ukatzen dute,
bizitza politiko eta soziala bal-
dintzatuzy». Hori dela eta, «so-
beran» daudela diote ,eta
«konponbideari begira» Indar
Armatuei «gure herritik alde
egin dezatela exijitzen dieguy,
aldarrikatu.

LEITZA » FUTBOLA

Azaroaren lean Beti
Kozkorrekin jokoan

Aurreko jardunaldian atseden izan ondoren,
Aurrerak berriro ekinen dio Liga txapelketari

J. ASTIBIA

Irailaren 15ean Agoitzen joka-
tu zuenetik ez du partidurik
jokatu Aurrera taldeak, orain
aurreko jardunaldia atsedena
egitea egokitu baitzitzaion.
Hamabost egun hauetan pila-
tutako indarrak honetakoan
baliatuko dituzte, ziur. Gaine-
ra, azaroko zubia izaki, astear-
tez jokatuko dute, hilaren 1a,
15:45ean, Arkixkilen; Lekun-
berriko Beti Kozkor taldea iza-
nen dute arerio.

Talde horren aurtengo den-
boraldiko ibilbideari errepa-
ratuz gero, esan behar da ez
dabilela batere ongi: oraingoz
5 punturekin, partidu bakarra

irabazi dute, bi berdindu eta
galdu, berriz, lau, horietatik bi
etxean. Horri begiratuta, esan
liteke partidu hau ez dela
arriskutsu modura jotzen den
horietakoa ere. Baina bistakoa
da lekunberriarrak puntuen
beharrean daudela, eta haiek
eta leitzarrek ederki asko eza-
gutzen dutela elkar, auzo-he-
rriak diren partetik, eta ho-
rrek partidua zailtzea ekar le-
zake, zalantzarik gabe.

Horrela, bada, Aurrerako jo-
kalariek ahaleginak egin be-
harko dituzte eta dituzten 11
puntuei beste hiru gehitzen
saiatu; aukera polita dute. Eta
baita zaletuek ere, Arkixkilera
joatekoa.

PILOTA »

Kirol Jokoen saioa etzi,
Amazabal pilotalekuan

10:00etatik aurrera, hainbat mailatako
pilota partiduak jokatuko dituzte

J. ASTIBIA

Igande honetan, Kirol Jokoeta-
ko Txapelketako saioak Lei-
tzan egitea egokitzen da, txan-
daka egiten baitute. Saioa
10:00etan hasiko da, eta hain-
bat mailatako pilota partiduak
jokatuko dituzte.
Benjaminetan, Mikel Sagas-
tibeltza Lasarte eta Mikel Sa-
gastibeltza Egues ariko dira,
Beti Onak-en aurka; Ifiaki Sa-
ralegi eta Julen Goikoetxea,
Esteribarren aurka; Josu Za-
baleta eta Ibai Azurmendi, Zu-
garralderen aurka. Alebine-

tan, Jon Iparrragirre-Xabier
Jaunarena, Irurtzunen aurka;
Martxel Calonge-Markel Ba-
rriola, Amezkoarekin. Eta in-
fantiletan, Julen Olano eta Jon
Jaunarena, irurtzundarren
aurka. Bere aldetik, joko
hauen barrenean ere, Olaza-
balek Labriten du partidua,
frontoi osoan, 16:30ean, Urta-
sunen aurka.

Bestalde, jubeniletan, Gui-
llermo Mazo Lau t’erdiko Na-
farroako Txapelketan, Aritz
Sagastibeltzak ere partidua
du Labriten, Gurutzeagarekin:
azaroaren lean, 17:00etan.

» hilberriak

» urteurrenak
» eskertzak

Gipuzkoan

50.000

etxetara

19:00ak arte hartzen dira

Telf.: 943 65 56 95
A tolosaldean @tolosaldekohitza.info

HITZA-KO BEZEROEN ARRETA ZENBAKIA

(zalantzak argitzeko, harpidedun egiteko...

943 3043 46

AGENDA »
DEIALDIAK

Alegia. 1956-1957an Alegian
jaio edo bizi direnen afaria
hilaren 12an. Izena emateko 40
euro sartu 2101 0073 16
0124706508an, azaroaren 3a
baino lehen.

Anoeta. Mundurat Sarearen
(www.mundurat.net) laugarren
urteurrena dela eta, jai xumea
antolatu dute gaur Anoetako
gaztetxean. 19:00etan,
Mundurat Sareari buruzko
hitzaldi-eztabaida; eta
22:30ean, kontzertua: Harrika,
Kloratita eta Ezein.

Tolosa. Ekuatore Gineako
jardunaldien barruan, Gineako
tradizioei buruzko
dokumentalaren emanaldia.
18:00etan, Kultur Etxean.
Ondoren, mahai-ingurua
Ginearen egoerari buruz.
Tolosa. Gerontologikoaren
aldeko plataformak balkoietan
zintzilikatzeko banderolak
banatuko ditu bihar, 11:00etatik
aurrera, Trianguloan.
Tolosaldea. Etxerat-ek
deitutako hileko azken
ostiraleroko mobilizazioak,
Estatus politikoaren alde;
euskal presoak Euskal Herrira
lelopean. 19:30ean, Tolosako
Trianguloan, Ibarrako herri
sarreran, eta Alegian eta
Amezketan, ohiko lekuetan;
20:00etan, Leitzan, Lizartzan,
Anoetan, lkaztegietan,
Villabonan, Zizurkilen, Asteasun
eta Adunan, ohiko lekuetan.

JAIAK

Tolosa (Olarrain auzoa).
22:00etan, mus txapelketa.

KIROLAK
GAUR

Areto futbola.

» Ataun Avia-Transp. Lakuntza
(1. Maila A). 21:00, Auzoeta.

» Laskorain-Internacional (3.
Maila A). 20:45, lllarramendi.

Anje Duhalde, Bonberenean

TOLOSA » Bonbereneakoek ez dute atsedenik hartzen, eta
asteburu honetarako ere prestatu dute ekitaldirik. Gaurko,
esaterako, emanaldi aparta antolatu dute: Anje Duhaldek zu-
zeneko kontzertua eskainiko du Bonbereneako taula gaine-
an. 22:30ean hasiko da emanaldia. itza

» Goierri-Laskorain (Nesken
seniorrak). 21:15, Aldiri.

Futbola.

» La Salle Luko-Amaroz
(Lurraldekako 1. Maila).
20:15, La Salle.

Pilota.

» Kurpil Kirolak-Aurrera-Saiaz
(Mattin de la Sotilla-Ander
Dorronsoro; kadeteen 2. Maila).
19:00, Uranzu.

» Aurrera-Saiaz-Aretxabaleta
(Mikel Belloso-Jabi Oteiza;
nagusien 1. Maila).

21:00, Beotibar.

» Lazkao 1-Aurrera-Saiaz 1

(Unai Aspe-Ruben Zapirain;

nagusien 2. Maila).
20:15, Lazkao.

» Lazkao 2-Aurrera-Saiaz 2
(Mikel Olaetxea-lker Huarte;
nag. 2. Maila). 20:15, Lazkao.

» Aretxabaleta-Aurrera-Saiaz 1
(Axier Telleria-lon Orbegozo;
nagusien 3. Maila).

19:15, Aretxabaleta.

BIHAR

Areto futbola.

» Hegoalde-FSS Valentzia
(Emakumezkoen Ohorezko
Maila). 16:00, Majori-Ordizia.

» Cafeteria Atenea-lbarra
(Naz. Maila A). 18:00, Gasteiz.

» Piti Pascual-Laskorain

(Nazional Maila B). 16:15,
Artunduaga.

» Ibarra-Alofia Mendi
(Jubenilen Nazional Maila).
16:45, Villabona.

» Cash Converters-Eskolapioak
(2. Maila). 18:30, Olaederra.

» Denak taberna-Larramendi A
(3. Maila A). 18:30, Uzturpe.

» Anoetako Gazte Asanblada-
Zarautz B (3. Maila B).

16:30, Uzturpe.

» Power Rangers-Tolargi

(3. Maila B). 19:00, Elorsoro.

» Laskorain-Dinamo (3. Maila
B). 16:00, lllarramendi.

» La Salle-Eskolapioak

(Jubenil Mailako neskak).
10:35, La Salle.

Eskubaloia.

» Eskolapioak-A. Zarautz
(Jubenil mutilak).

17:00, Eskolapioak.

Futbola.

» Tolosa-Arenas Club

(3. Maila). 16:30, Berazubi.

» Urnieta-Danena
(Lurraldekako 1. Maila).
17:30, Urnieta.

» Tolosa B-Intxurre (Lurr. 2.
Maila). 16:00, Usabal.

» Billabona-Ekintza (Jubenilen
1. Maila). 16:30, Arratzain.

» lllintxa-Intxurre (Jubenilen 1.
Maila). 18:00, Bikufa.

» Antiguoko-Tolosa (Jubenilen
Nazional Maila). 15:30, Berio.

Futbol 7.
» Caravanas Tolosa-Flumaher
(3. Maila D). 19:00, Felix Garin.

ETZI

Futbola.

» Behobia-Tolosa (Jubenilen 1.
Maila). 10:00, Gal.

» Vasconia-Tolosa (Nesken
Liga). 13:30, Martutene.

Futbol 7.

» Zuma G.H.-lbarrako Gazte
Asanblada (1. Maila A).
09:30, Beasain 1.

» B. Ignacio Hondarribia-

Continental Industrias
(1. Maila A). 10:30, Urnieta 1.

Saskibaloia.

» Patronato S.D.-Tolosa Aralar
(Liga Interrautonomikoa).
12:00, Bilbo.

AZAROAK 1, ASTEARTEA
Futbola.

» Aurrera-Beti Kozkor
(Lurraldekako 1. Maila).
15:45, Arkixkil.

MUSIKA

Larraul. Gargantas
desgarradas eta Agoraphobia.
19:00etan, Herriko Ostatuan.

ZINEMA

Leitza. Tapas. Gaur, 22:30ean;
etzi, 19:30ean. Zinema
aretoan.

GUARDIAKO FARMAZIAK

Gaur

Leitza. Larraia M.I. Elbarren 95. 112.
Tolosa. Olarrega, A. Korreo kalea, 2.
943 67 01 28.

Txolarre Irratia (107.5 FM)
11:00-14:00. Tolosaldeko ahotsa:
11:00etan, eguraldia Joxe Landarekin,
Hitzaren errepasoa, albisteak, oharrak;
albisteak, elkarrizketak, eskualdeko
ekitaldien agenda; 13:15ean, lehiaketa eta
disko eskainiak.

19:00-20:00. Tolosaldeko ahotsa
(errepikapena).

22:00-23:00. Arkako Show musika saioa.

Goiko Irratia (107 FM)

Zozketa. Kornerra saiokoek Abesbatza
Lehiaketako 20 sarrera bikoitza jarri dituzte
zozketan. Bihar, 14:00etan, emango dute
saridunen izenen berri irratsaioan. Zozketan
parte hartu nahi duenak bi era ditu
horretarako: 652 70 88 50ra mezu bat
bidaliz, edo kornerra@hotmail.com eta
goikoirratia@hotmail.com helbideetara
idatziz.

» HITZAk ez du bere gain hartzen egunkarian
adierazitako esanen eta iritzien
erantzukizunik.

AGURRAK »

ZORIONAK
Irati Ropero Saizar (Alegia).
Gaur urtebete. Zorionak
familia guztiaren partetik.

URTE ASKOAN
Lontxo Dorronsoro. San Simon eta San
Juda, zure eguna heldu da. Gaur 86 urte.
Zorionak seme-alaba eta biloben partetik.

X

i

URTE ASKOAN
Maddi Aizpitarte Tobar. Gaur 4
urte. Zorionak etxekoen partetik,
bereziki bere anaia Ugaitzen partetik.

H |TZA, zorion agurren

tartea

HITZAren egoitzara:
Araba etorbidea, 5 behea - TOLOSA

Udaletxeko bulegoa - LEITZ
Mesedez, ekarri argazkia bi equn lehenago. Mila esker




